He rauemi aromatawai ā-roto Ngā Toi Puoro 1.6A mō te Paerewa Paetae 91703
TĀ TE ĀKONGA WHĀRANGI


He Rauemi Aromatawai ā-Roto
Paerewa Paetae Ngā Toi Puoro 91703: Te tautohu i ngā āhuatanga matua o tētahi toi taketake i roto i ngā toi puoro
Te Kaupapa Ako: Ngā Toi Puoro 1.6A v1
Te Ingoa o te Rauemi: He Rauemi, He Taonga
Whiwhinga: 4
Tohutohu mā te Ākonga

Te Horopaki
Ko tāu nā mahi he whakarite rauemi mō te whare pukapuka o tōu rohe e pā ana ki ngā taonga puoro a te iwi Māori.   

Māu tētahi taonga puoro e kōwhiri hei kaupapa mō tāu rauemi. Ka tautohua ngā āhuatanga matua o te taonga hei whakamārama atu ki te hunga pānui/mātakitaki rānei.    
Ka aromatawaingia koe i tāu āhei ki te waihanga rauemi e tautohu ana i ngā āhuatanga matua o te taonga puoro i kōwhiria e koe.  
Hei Mahi
Wānangahia ngā momo rauemi i whakamahia hei waihanga taonga puoro i ngā wā o ngā mātua tīpuna, arā, he anga, he rākau, he kōiwi, he kōhatu, he aha atu rānei. Kōwhiria tētahi taonga puoro e kaha kitea nei ki tōu ake rohe. 
Rangahaua taua taonga puoro kia kitea atu ai ōna āhuatanga matua. Arā pea tōna whakapapa, te pūtake o taua taonga, i pēhea te whakamahi i ngā wā o mua, kei te kitea ki hea i ēnei rā me ngā rauemi i whakamahia hei waihanga i taua taonga.  
Waihangatia tētahi rauemi e tautohu ana i ērā āhuatanga. Kei a koe te tikanga mō te momo rauemi, arā, he pānui whakaahua, he momo pukapuka, he rauemi matihiko rānei. 
Taunakitanga: Ngā Toi Puoro 91703 He Rauemi, He Taonga
	Taunakitanga mō te Paetae 
	Taunakitanga mō te Kaiaka 
	Taunakitanga mō te Kairangi 

	Te waihanga rauemi e tautohu ana i ngā āhuatanga matua o tētahi taonga puoro. 

Ka waihanga i tētahi rauemi e whakatauira ana i ngā āhuatanga matua o tētahi taonga puoro.

	He kaiaka te waihanga rauemi e tautohu ana i ngā āhuatanga matua o tētahi taonga puoro. 
Ka whakawhānui i ngā whakaaro mō ngā āhuatanga matua o tētahi taonga puoro.

Ka whakamāori i ngā tikanga o ngā āhuatanga matua o te taonga puoro.

Ka whakamārama i te takenga mai o te taonga puoro. 


	He kairangi te waihanga rauemi e tautohu ana i ngā āhuatanga matua o tētahi taonga puoro.
Ka whai māramatanga ki ngā āhuatanga matua o te taonga puoro.
Ka puta ngā taha rerehua kia rere pai ai ngā pūkenga toi taketake

Ka tau te whakamāori i ngā momo pūkenga, ngā huānga, ngā tukanga me ngā āhuatanga matua kei te taonga puoro kia hāngai ai ki ngā horopaki huhua noa. 

